
Gleðileg jól! 
 

http://hateigsskoli.is 
 
 

Jólapistill skólastjóra 
 

Kyrrð er yfir og Esjan er þessa dagana eins 
og risastór rjómaterta sem sólin lýsir upp, nú þegar 
jólin nálgast. Mikið erum við heppin að eiga þetta 
fjall. Það eru ekki margar höfuðborgir sem eiga 
svona fallegt fjall sem talar við okkur allt árið um 
kring. Stundum er eins og fjallið segi okkur hvernig 
okkur á að líða. Um daginn þegar grár snjórinn og 
slyddan dembdist niður á okkur var Esjan kuldaleg.  
 Vorið verður komið þegar síðustu skaflarnir 
úr giljunum eru farnir og kollur Esjunnar er aftur 
orðinn dökkur og hættur að vera grár. Á miðjum vetri 
segir hún okkur hvað birtan er mikil eða hvað hún er 
lítil og þá er hún eins og risastór ljósmælir. Brátt fer 
þessi ljósmælir að sýna meiri birtu því að um jólin 
eykst ljósið. Þá fer sólin hærra og hærra á loft uns 
hún kemst ekki hærra um sumarsólstöður.  
 Jólin eru gleðigeisli í myrkrinu sem virðist 
endalaust og eilíft þessa daga. Jólin láta okkur 
gleyma myrkrinu enda lýsum við allt upp með marg-
litum ljósum. Reykjavík, borg Esjunnar er sannkallað 
jólaþorp. Það er ekki annað hægt en að hvetja alla til 
að spóka sig í þessu einstaka jólaþorpi. Taka sér 
tíma og athuga hvort sést til jólasveina í Esjunni. 
Þegar ég var strákur þá komu þeir úr Esjunni og ekki 
er til annað eins fjall til að geyma jólasveina. Látum 
jólaævintýrin gerast og leyfum jólaboðskapnum um 
frið og kærleika setjast að í hverju hjarta. 
 
Með innilegri jólakveðju, 
 
Ásgeir Beinteinsson 
skólastjóri Háteigsskóla 

 

Jólabrandarinn 
Einu sinni var maður sem vissi ekki að jólasveinninn 
væri til og þegar hann kom var maðurinn hræddur 
og hringdi í lögguna og sagði, „það er maður að 
brjótast inn í húsið og setja sprengjur í sokkinn 
minn“. Löggan sagði, „þá er það jólasveinninn“ og 
maðurinn sagði, „ó“.     

Arnór Þorleifsson, 5. bekk 
 

Jólasveinn 
Einn er jólasveinn 
af fjöllum beinn 
og ekki seinn. 
Af fjöllunum kemur og laumar svo í 
skó litlar gjafir. 
Ef hann fer í frí 
sorglegt hljóð er börnunum í. 

Mihael Kristján Ivanovič og  
Júlía Valborg Ragnarsdóttir, 5. bekk 

Heimsókn á Listasafn Íslands. 
7. LÞ og 7. JGJ fóru saman í heimsókn á Listasafn 
Íslands. Við tókum strætó niður á Hverfisgötu, hjá 
Þjóðleikhúsinu, og gengum þaðan á safnið. Þegar 
komið var á áfangastað tók kona á móti okkur sem 
hét Kristín. Hún sýndi okkur listaverkin. Í fyrsta 
salnum voru myndir af skrítnum verum og mjög sér-
stökum verkum. Í þessum sal fannst málurunum 
þessa tímabils hálf asnalegt að mála landslag, það 
var gerð uppreisn gegn því að hafa svona „hefð-
bundinn stíl“, þeir vildu frekar hafa grófari stíl á 
myndunum. Á miðhæðinni voru myndir sem voru 
10 árum yngri, þar voru mjög ólíkar myndir, t.d af 
landslagi, myndasögum, manneskjum, o.fl. Það 
voru miklu nákvæmari myndir í þeim sal. Það var 
ein mjög áhugaverð mynd sem var mynd sem var 
undir sófa Jón Jónssonar. Þar voru einhverskonar 
púkar í fótbolta undir sófanum. En frammi á 
ganginum var líka eitt mjög fallegt verk. Það var 
mjög stór gluggi og í honum var búið að raða 
flöskum með mismunandi lituðu vatni ofan í. Það 
var mjög frumlegt. Eftir þessa frábæru sýningu 
héldum við heim á leið eða upp í skóla með strætó. 
Þetta var mjög flott og frumleg sýning og allir voru 
mjög kurteisir og áhugasamir.     

Sara Valgeirsdóttir, 7. bekk 

 

Kettir 
Nemendur 2. og 3. bekkjar máluðu ketti í 
haust undir stjórn kennara sinna og Siggu 
Jónu. Verið var að vinna með mynstur. Í 
þessum Háteigi eru nokkur sýnishorn frá 
2. bekk. Hin eru til sýnis í skólanum.  
Þessa mynd gerði Erna Björk Másdóttir. 

Sundið 
Að gefnu tilefni er rétt að taka fram að sund-
kennarar óska eindregið eftir því að nemendur sem 
komast ekki í sund vegna veikinda eða hafa gleymt 
sundfötum mæti ekki á sundstað. Tilkynna ber á 
skrifstofu skólans um ástæðu þess að nemandi 
mætir ekki í sund. Yngri nemendum (frá 1. - 7. 
bekk) er leyft að vera í anddyri eða í skólastofum, 
eftir því sem best hentar hverju sinni. Nemendur á 
unglingastigi fara hins vegar heim ef þeir komast 
ekki í laugina. 
 

 
 
 
 
 
 
 

Þessa mynd gerði Íris Elka Lakhal. 

Haust 
Á haustin 
detta laufblöð af trjánum 
farfuglarnir fljúga til heitra landa, 
sækja kindurnar upp á fjall 
og skólinn byrjar 
og það kólnar 
við tökum upp kartöflur. 

Emma Jóhanna Vaz da Silva, 4. bekk 

 
Undirbúningur jólanna 
Heima hjá mér byrjum við að skreyta fyrir jólin 1. 
desember. Þá set ég jólaljós í herbergið mitt og í 
stofuna. Pabbi setur upp útiseríurnar og mamma 
kveikir á kertum. Við kaupum jólagjafir og pökkum 
þeim inn. Á aðventunni bökum við piparkökur og 
laufabrauð. Ég set stundum skóinn upp í glugga. 

Heimir Marel Geirsson, 4. bekk
 

 
 

Þessa mynd gerði Hinrik Aron Hilmarsson. 
 
 

Þetta vilja börnin sjá 
Við í þriðja bekk fórum um daginn að sjá sýninguna 
„Þetta vilja börnin sjá”. 
Sýningin er í Gerðubergi og þar má sjá mynd-
skreytingar á íslenskum barnabókum. 
Þegar við komum í Gerðuberg var okkur skipt í tvo 
hópa. Annar hópurinn skoðaði myndskreytingarnar 
í bókunum og hver og einn valdi flottustu mynd-
skreytinguna. Hinum hópnum var skipt í fjögur lið 
og við fórum í ratleik um safnið. Við fengum alls 
konar skemmtileg verkefni, t.d. myndir af sögu-
frægum persónum sem við áttum að þekkja, nefna 
höfunda ýmissa bóka og svoleiðis. Í lokin var lesið 
fyrir okkur upp úr þeirri bók sem flest okkar höfðu 
valið sem best myndskreyttu bókina. Við fengum 
rúsínur og bókamerki með okkur heim. 

Krakkarnir í 3. bekk 

Snjór! 
Dag einn þegar hann Felix fór á fætur uppgötvaði 
hann að úti var allt á kafi í snjó. „Ég veit!“ hrópaði 
hann upp yfir sig. „Í dag ætla ég að búa til snjókarl.“ 
Hann klæddi sig í þykka sokka og nærbol, 
skjólgóðar buxur, skyrtu og hlýja peysu. Síðan fór 
hann í gúmmístígvél og hettuúlpu, vafði trefli um 
hálsinn, dró vettlinga á hendur og kórónaði allt 
saman með ullarhúfu sem huldi eyrun. En þegar 
öllum þessum undirbúningi var lokið hafði sólinni 
tekist að brjótast fram úr skýjunum og snjórinn var 
farinn að bráðna. „Jæja“,sagði hann, „ég verð þá 
bara inni og virði fyrir mér snjóinn úr hlýju og 
notalegu húsinu.“ Hann settist við arineldinn með 
bolla af heitu og girnilegu súkkulaði. 

Emilía Rán McGregor, 5. bekk 

 
Hlaðir 
Hlaðir eru sveitin sem amma mín og afi búa. Ég fer 
þangað stundum. Hlaðir eru í Hörgárdal. Það er 
fjós sem kýrnar eru og fjárhúsið þar sem kindurnar 
eru. Það er líka hundur sem heitir Skuggi. Mér 
finnst gaman að fara í fjárhúsið og skoða nýfædd 
lömb. Það er líka hægt að fara í berjamó og það er 
stór kartöflugarður.  
Í sumar fór ég á ættarmót í sveitinni. Þá hittust öll 
systkini pabba og fjölskyldur þeirra, út af því að 
systkini pabba eru tólf. Á ættarmótinu gerðum við 
margt. Til dæmis ratleik, fótbolta, fjallgöngu og það 
var kveiktur varðeldur og við fórum í leik og sýndum 
skemmtiatriði og héldum ræður. Við fórum síðan í 
gönguferð um sveitina og afi sagði okkur sögur um 
merkilega staði.  
Mér finnst mjög gaman að fara á ættarmót og 
heimsækja sveitina Hlaðir. 

Anna Snjólaug Valgeirsdóttir, 4. bekk 
 

 
 
Þessa mynd gerði 
Arngrímur 
Gíslason. 

Aðventa 
Einu sinni var strákur sem hét Jói og hann hlakkaði 
til jóla auðvitað. Einn daginn bankaði einhver á 
hurðina og Jói kom til dyra og þar var maður með 
mikið skegg, staurfætur og í hvítum og rauðum 
fötum. Maðurinn sagðist vera Stekkjastaur kominn 
þremur dögum fyrir. Svo var aftur bankað og Jói 
opnaði dyrnar og viti menn!!! Það var annar í 
gættinni og sagði það sama. Stekkjastaur 2 var í 
aðeins tuskulegri fötum en Stekkjastaur 1. Hvor 
haldið þið að sé réttur? Stekkjastaur 2 er rétti 
Stekkjastaur og Jói reyndi að taka skeggið af 
Stekkjastaur 1 og hann var enginn annar en pabbi 
Jóa á dvergstultum! Stekkjastaur gaf Jóa Gjöf og 
kvaddi. Svo skammaði Jói pabba. 

Jökull Máni Reynisson, 4. bekk 
 

 
 
 
 
 
 
 

Þessa mynd gerði 
Valgerður Marija Purušic. 

 
 
 
 

 
 

Sólin skín 
Sólin skín. 

Hún er mín og þín. 
Hún fer upp og niður. 

Hjá henni er mikill friður. 
Darri Bergmann, 4. bekk 

10. klasses julefrokost 
Vi i 10.klasse havde en julefrokost om aftenen den 
4. december. Vi startede med at lave mad klokken 
9:10 og preparede alt for aftenen i 45 minutter men 
så havde vi lidt pause fra lektier og lavede als slags 
julepynt. Efter skole kom vi igen klokken 16:00. Da 
preparede vi resten af pynten, maden og 
dekorationerne. Forældrene og slætningerne kom 
klokken 18:00 og spiste med os og snakkede 
sammen og til sidst sang vi danske julesange. Alle 
var glade og det var meget hyggelig aften.  
Glædelig jul!             Björgvin Ágúst, 10. JÞF 

Vetur 
Einu sinni var lítil stelpa. Hún heitir Ása og er átta 
ára gömul. Ása er dugleg að læra í skólanum. Hún 
elskar að fara á skauta en á ekki skó. Mamma 
hennar vill ekki kaupa skó handa henni því skórnir 
eru svo dýrir. Þegar snjórinn kemur fer hún og 
pabbi hennar út og búa til stóran snjókarl. Á 
veturna er gaman að renna sér á skíðum og líka á 
sleða. Pabbi hennar er duglegur á skíðum, hann fer 
hátt upp á fjall og brunar niður brekkuna. Veturinn 
er skemmtilegur þótt hann sé dimmur.  

Trang Thi Huyen Tran, 5. bekk 

Fyrsti veturinn 
Þegar ég fæddist féll fyrsti snjórinn 1996. Mamma 
tók eftir því að ég var með snjókorn á nefinu þegar 
við komum af fæðingardeildinni. Svo þegar ég var 
um það bil fjögurra mánaða og farin að sitja þá sat 
ég í snjónum og reyndi að grípa snjókornin en það 
gekk ekki vel. Pabbi og mamma bjuggu til snjókarl 
en ég reyndi að tala við hann en það gekk ekki vel 
og þá fór ég að segja „ooooga mapa“. Ég var mjög 
fúl. Svo fór pabbi á bak við snjókarlinn og sagði, 
„Hæ, Halldóra Ana, hvítur snjór í dag“. Þá glaðnaði 
yfir mér og ég sagði „kikiki“ við hann. Svo um vorið 
fórum við í sveitina og ég var alltof, alltof, alltof 
mikið klædd. Svo fór ég á hestbak og meira að 
segja kúabak og fór heim mjög glöð!! 

Halldóra Ana Purušic, 5. bekk 

Á aðventunni 
Á aðventunni byrjar undirbúningur jólanna. Maður 
byrjar smátt og smátt að skreyta svo bærinn lýsi af 
ljósum. Sumir baka svo húsin ilma af kökum og 
kveikja á kertum og hafa það notalegt. Stundum 
snjóar og krakkarnir búa til snjókarla og alls kyns 
verur úr snjó. Umferðin er mikil því allir eru á fullu 
að kaupa jólagjafir. Það besta er að opna 
jóladagatalið og hlakka til jólanna. 

Erna Kanema Mashinkila, 4. bekk 
 

 
 
 
 
Þessa mynd gerði 
Ólöf Björg 
Sigurðardóttir. 
 
 
 
 

 
3. bekkur í bæjarferð 
Við fórum í bæinn þriðjudaginn 12. desember. Við 
fórum í strætó niður í bæ og löbbuðum á Cafe 
París, þar sem við fengum súkkulaði með rjóma en 
sumir vildu ekki rjóma. Svo fórum við á Austurvöll 
og dönsuðum í kringum jólatréð. Þar var nú bara 
biðröð, en við sungum samt þrjú lög. Svo fórum við 
niður á Ingólfstorg, þar er skautasvell og við 
horfðum á krakka á skautum. Sumir renndu sér á 
svelli. Á leiðinn heim skoðuðum við fullt af 
jólasveinum í Ramma-gerðinni og svo fórum við í 
strætó heim í Háteigsskóla. 

Krakkarnir í 3. bekk 

Jólaljóð 
     Á jólum ég vona 
     að þú hafir gaman 
     með fjölskyldu og vinum 
     og allir saman. 
          Pakkar og matur 
          og hamingjan streymir. 
          Þessum frábæra tíma 
          maður aldrei gleymir. 

Jón Bjarni Óskarsson, 6. bekk 

Frá heilsugæslunni 
Foreldrar og börn saman. 
Til þess að byggja upp gott samband á milli foreldra 
og barna er fátt öflugra en að gera eitthvað saman.  
Það er ágætt að gefa sjónvarpinu og tölvunni frí 
endrum og sinnum og taka upp spilin eða taflið eða 
fara út saman. Hér er ekkert nema hugmyndaflugið 
sem heftir okkur. Foreldrar, gefið ykkur tíma til að 
leika ykkur með börnunum ykkar og þið skapið 
ómetanlegar minningar í hugum þeirra.  

 
 
 
 
 
Þessa mynd gerði 
Úlfur Breki 
Pétursson. 
 
 
 
 

Göldrótti strákurinn 
Einu sinni var strákur sem var smá göldróttur. Hann 
uppgötvaði þessa hæfileika sína þegar hann var 
aðeins 6 ára og var í heimsókn hjá ömmu sinni og 
afa. Þar var hann úti að leika og datt ofan í stóra 
holu og fékk sár á hnéð. Hann sló þrisvar sinnum 
með lófunum á hnéð og þá fór sárið og hann sveif 
upp úr holunni. Eftir þetta gat hann alltaf læknað sig 
sjálfur þegar hann meiddi sig ef hann sló þrisvar 
sinnum á meiðslin.            Gunnar Sigurðsson, 4. bekk 

 
Töfragarðurinn 
Einu sinni var garður sem var mjög skrýtinn. Á ég 
að segja af hverju? Það er út af því að þegar það er 
fullt tungl byrja blómin að lifna við og tala saman. 
Rósirnar segja að öllum finnist þær vera flottastar 
en hinum blómunum er alveg sama um það. Júlía 
sem á heima rétt hjá var búin að heyra það því að 
amma hennar var búin að segja henni það. Eina 
nóttina hugsaði hún svo mikið um þetta að hún gat 
ekki sofnað. Þá kíkti hún út um gluggann og sá 
blómin hreyfast og tala. Nú vissi hún að þetta var 
raunverulegt.   Birna María Másdóttir, 4. bekk 

 
Einmana sálin 
Ef ég væri dýr 
væri ég tígrisdýr 
vinkonur mínar væru  
þrestir. 
Allir leika við þrestina tvo 
en allir hræðast tígrisdýr, 
sem flakkar eitt að nóttu til 
svo enginn sjái hversu 
dapurt það er.        Steinunn Ólína Hafliðadóttir, 5. bekk 

Fyrir jólin 
Þegar ég skreyti fer ég í geymslu og tek jólaskraut. 
Fyrst látum við seríur út á svalir og 
gervigreinar. Svo tökum við lítið 
jólarafmagnstré í gluggann og svo 
meira skraut í gluggana. Svo 
þvoum við húsið og kaupum pakka 
og hengjum á 
 jólatré og skreytum og skreytum.  
Svo höldum við jólin góðu. 
       Mímir Kjartan Ástvaldsson, 4. bekk 

 

 
Þessa mynd gerði Geri 

Ragnarsson.   
 

Aðventa 
Á aðventunni gerum við ýmislegt. Við búum til jóla-
kort og merkispjöld, kaupum gjafir, skreytum jóla-
tréð, tökum vel til, bökum piparkökur og búum til 
konfekt. Mér finnst skemmtilegast að fara í hús-
dýragarðinn og sjá öll fallegu dýrin og fara í leik-
tækin. Við setjum stundum slaufu á Brútus kött og 
þá minnir hann helst á herramann. Það er gaman á 
aðventunni.            Emelía Góa Briem, 4. bekk 
 

�        Spakmæli mánaðarins:         
Snertirðu eitt einasta hjarta með gjörð þinni 

nærðu meiri árangri  

en þúsund manns sem beygja höfuð sitt í bæn. 
Mahatma Gandhi 

 
Starfsemi Háteigsskóla 18. desember 2006 – 4. janúar 2007 

  18. desember 19. desember 20. desember 
21. desember – 

3. janúar 
4. janúar  

 1. - 4.  
bekkur Skv. stundatöflu. 

Viðvera kl.  
10:10 – 13:40. 
Dagskrá í sal  

kl. 12:20. 

Viðvera kl.  
11:30 – 13:30. 

Jólatré kl. 12:00. 

Jólafrí. 
Frístundaheimili 

er opið virka daga 
fyrir þá sem sótt 

hafa um. 

Skv. stunda-
töflu. 

 5. - 7.  
bekkur Skv. stundatöflu. 

Viðvera kl.  
9:10 – 12:30. 
Dagskrá í sal 

kl. 10:30. 

Viðvera kl.  
10:00 – 12:00. 

Jólatré kl. 11:00. 
Jólafrí. Skv. stunda-

töflu. 

 8. - 10. 
 ekkur Jólapróf sýnd og yfirfarin. 

Viðvera kl.  
9:10 – 12:30. 
Valverkefni. 

Kl. 8:45 í skóla. Kirkja 
kl. 9:00. Jólastund í 
skóla til kl. 11:00. 

Jólafrí. Skv. stunda-
töflu 

